
U thetshela zwiḽiwa U thetshela zwiḽiwa 
zwa Tshivenḓa zwa Tshivenḓa 



Ṋamusi kiḽasini yashu ndi ḓuvha ḽa zwiḽiwa 
zwo khetheaho zwa Tshivenḓa.

Vhaṅwe vhana vho ḓa na zwiḽiwa zwine vha 
zwi funesa, uri vha zwi kovhekane.

Ho thoma Lufuno u kovhekana delele ḽawe. 
Na Itani a kovhekana tshidzimba tshawe.

Vhana vhoṱhe vha lingedza u thetshela. 
Zwoṱhe zwiḽiwa zwi khou ḓifha!

Mukovhe a fhedzisa zwo salaho zwigoḓeloni 
zwivhili!

Tshuu! Ngoho, houḽa ṅwana u ḽa luṅwe. 

Delele ḽi sheliwa lugu, ṱamaṱisi, mukango na muṋo. Ḽi ḽiwa na 
vhuswa.

Tshidzimba tshi bikiwa nga mavhele, nḓuhu, phonḓa, muṋo 
na ṋawa. 

No vha ni tshi zwi ḓivha?No vha ni tshi zwi ḓivha?

Ha tevhela Maṅwalo a kovhekana thophi 
yawe, na Mulalo a kovhekana bovhola ḽawe.

Muṅwe na muṅwe a lingedza u thetshela. 
Vhaṅwe vho ṋanzwa na meme.

“Mmm. Heyi i khou ḓifha,” vha ralo.

Hafhu, Mukovhe a dovha a fhedzisa zwo 
salaho! 

Thophi i bikiwa nga mugayo, mafhuri na swigiri.

Bovhola ḽi itiwa nga maṱari a phuri, khavhelo, vhuluvha na 
nḓuhu dzo sinḓiwaho. 

No vha ni tshi zwi ḓivha?No vha ni tshi zwi ḓivha?

Maluṱa na Unariṋe vha vula zwigoḓelo 
zwavho.

Yo! Ṱhongolifha na ṋemeṋeme! 

“Tshuu, hai! A thi zwi ṱoḓi!” hu amba vhaṅwe 
vhana.

Vhaṅwe vha lingedza u thetshela.

“Zwi a ḽea!” vha ralo nga vhulenda.

Na zwino, Mukovhe a fhedza zwoṱhe!

Ṋemeṋeme na ṱhongolifha zwi tou hadzingiwa nga mapfhura 
na zwiḓi. 

No vha ni tshi zwi ḓivha?No vha ni tshi zwi ḓivha?

Nga murahu Dakalo na Maano vha vula 
zwigoḓelo zwavho …

Eee, zwiṅwe zwa u tshuwisa! Vho ḓa na 
mashonzha na nzie dzo hadzingiwaho.

“Ehe! Hai, hai! A thi zwi ṱoḓi!” hu amba vhana 
vha tshivhalo.

Vha tshivhalo tshiṱuku vha sa ofhi vha 
thetshela.

Zwo ralo Mukovhe a si sie na mashonzha 
kana nzie zwayo!

Mashonzha a bikiwa nga nyala, maṱamaṱisi na muṋo.

Nzie dzi tou hadzingiwa nga mapfhura. 

No vha ni tshi zwi ḓivha?No vha ni tshi zwi ḓivha?

Kiḽasi yo lingedza u ḓiphiṋa nga zwiḽiwa zwa 
Tshivenḓa.

Vhoṱhe vho fura nge vha ḽesa. Vhoṱhe nga 
nnḓa ha Mukovhe.

A imisa tshanḓa tshawe.

“A si bureiki, memu? Ndi na nḓala!” u ralo.

Vhoṱhe vha sea, tsimbi ya lila. 


